
376-авиаэкспедициялык канаттын командачысынын алмашуу аземи 

  2012-жылдын 13-июнь күнү 

МТБдагы социалдык жана маданий 

иш-чаралар уюштурулуучу 

борбордо өткөн салтанаттуу азем 

учурунда полковник Кори Мартин 

376-авиаэкспедициялык канаттын 

жетекчилигин полковник Жеймс 

Жекобсондон кабыл алды. 

Командачылыктын алмашуу 

аземине төрагалык кылган АКШ 

аба күчтөрүнүн борбордук 

командачылыгынын (түштүк-

чыгыш Азия боюнча АКШнын 

куралдуу күчтөрүнүн борбордук 

командачылыгынын авиациялык 

компоненти) командачысы генерал-

полковник Дэйвид Голдфин болду. 

Салтанаттуу аземге Кыргыз 

Республикасынын чоң кызматтагы 

өкүлдөрү, эл аралык 

дипломатиялык коомчулуктун 

өкүлдөрү жана аземдин 

ачылышында сөз сүйлөгөн 

АКШнын элчиси Памела Спратлен 

айым конок болушту. 

- Биз полковник Жекобсондун 

командада иштөө жөндөмүн, 

патриоттуулугун жана өз жанын 

аябагандыгын сагынабыз. 

Вашингтондогу Мамлекеттик 

департаментте иштеген менин 

коллегаларым да мыкты 

кызматыңыз үчүн сизге кол 

чабышат, - деди Спратлен айым. 

Полковник Жекобсон 376-чы 

АЭКтин командачысы катары 

кызмат өтөгөндүгү үчүн «Коло 

жылдыз» медалы менен сыйланды.  

Кийинки кызматында ал 

Пентагондогу стратегиялык 

мобилдүүлүктү камсыз кылуу 

боюнча кеңештин төрагасы болуп 

дайындалат. 

Генерал Голдфин полковник 

Мартиндин жетекчилик 

сапаттарына ишенгенин айтты: 

«Мен бир гана адамдын атын 

сунуштадым. Полковник Мартин 

бул кызматка эң мыкты талапкер». 

Командачылыктын алмашуу 

аземи жана Кыргызстандын эли 

менен биргелешип иштешүү 

тууралуу сүйлөп жатып, полковник 

Мартин мындай деди: «Сиздер 

менен жанаша бул маанилүү 

миссияны аткаруу мен үчүн чоң 

сыймык. [Урматтуу коноктор,] 

сиздер Американын эң мыкты 

патриотторунун (кургактагы 

күчтөрдүн жоокерлери, деңиз жөө 

аскерлери жана авиациянын аскер 

кызматкерлери) өлкөңүздөр 

аркылуу транзит менен жөнөп 

атканына күбө болуп турасыздар». 

«Манас» эл аралык аба 

майданындагы Транзиттик борбор 

АКШ аба күчтөрүнүн борбордук 

командачылыгынын жоопкерчилик 

зонасында операцияларды аткарган 

Коалициянын аскер күчтөрү үчүн 

аба мейкининдеги негизги 

авиациялык түйүн болуп эсептелет. 

Борбордун күнү-түнү аткарган 

миссиялары төмөндөгүлөрдөн 

турат: жүк ташуу, учактарга абада 

май куюуу, аскер күчтөрүн ташуу 

жана Кыргыз Республикасы менен 

болгон өнөктөштүк мамилелерди 

бекемдөө. 

Полковник Мартин 3700 

сааттан ашык учкан жогорку 

класстагы учкуч. Ал АКШ аба 

күчтөрүнүн Академиясынын 

бүтүрүүчүсү катары кызматка 1991-

жылы чакырылган. 

Ал (десант түшүрүү үчүн 

колдонулган) С-141 и С-17 

учактарынын экипаж командири 

жана учкуч-экзаменатору, канаттын 

(аскердик бөлүктүн) коопсуздугун 

камсыздоо кызматынын жетекчиси, 

эскадрильянын командири катары 

кызмат өтөгөн жана башкы жана 

күжүрмөн командачылыктын 

деңгээлиндеги штабдык 

кызматтарды аркалаган.  

Анын «Майтарылбас эркиндик» 

жана «Иракты эркиндикке 

чыгаруу» согуштук 

операцияларынын жүрүшүндө 

учкуч катары жана «Иракты 

эркиндикке чыгаруу» операциясы 

учурунда эскадрильянын 

жетекчиси катары тажрыйбасы бар. 

Полковник Мартин 376-чы АЭКтин 

командачысы болуп дайындалганга 

чейин Япониядагы Кадена 

авиабазасында жайгашкан 18-

канаттын вице-командачысы болуп 

кызмат өтөп жүргөн. 

- Биз өнөктөштүк мамилелер 

үчүн жана ар дайым колдоо 

көрсөткөнүңүздөргө ыраазыбыз. 

Мен Транзиттик борбордо 

калыптанган бекем мамилелерге 

салым кошуу мүмкүнчүлүгүн 

чыдамсыздык менен күтөм, - деди 

полковник Мартин. 

Жергиликтүү элдин өкүлдөрү 

да полковник Мартинди жылуу 

кабыл алышты. 

– Полковник Жекобсонго бизди 

чакырганы үчүн чоң ыракмат. Мен 

жаңы командачыга ийгилик 

каалайм. Биз ага жакшылык 

каалайбыз, - деди Жаңы-Жер 

айылынын администрация 

башчысы Айдаров Самудин мырза. 

2012-жылдын 13-июнь күнү 

МТБда өткөн командачынын 

алмашуу аземи учурунда 

полковник Кори Мартин  

генерал-полковник Дэвид 

Голдфиндин колунан 376-

авиаэкспедициялык 

канаттын желегин кабыл 

алууда. Полковник Мартин 

Кыргыз Республикасынын 

элинин жардамы менен 

МТБдагы маанилүү 

миссияны аткаруу чоң 

сыймык экендигин айтты. 

Генерал Голдфин АКШ аба 

күчтөрүнүн борбордук 

командачылыгынын 

командачысы, ал эми 

полковник Мартин 376-чы 

АЭКтин жаңы командачысы 

болуп жакында дайындалган. 

Photo by:  Senior Airman Brett Clashman 



2012-жылдын июнь айынын 18нен 28не 

чейин Кой-Таш айылындагы аскердик окуу 

жайында (КР Куралдуу күчтөрүнүн аскер 

кадрларын даярдоочу бириккен борборунда) 

катышуучу-өлкөлөрдүн ортосундагы 

регионалдык кызматташууну илгерилетүү 

жана мамилелерди бекемдөө максатында 

уюштурулган «Аймактык кызматташтык - 

2012» аттуу эл аралык машыгуулар болуп 

өттү. Машыгуулардын жүрүшүндө 

катышуучулардын өзгөчө кырдаалдарды 

башкаруу мүмкүнчүлүктөрү жана алардын 

биргелешкен операцияларды ишке 

ашыруудагы өз ара аракеттешүү жөндөмү 

текшерилди. 

МТБнын жана Массачусетс штатынын 

Улукттук гвардиясынын аскер 

кызматкерлери, Кыргыз Республикасынын 

Куралдуу күчтөрүнүн өкүлдөрү 10 күндүк 

иш-чаранын ичинде Казакстан, Афганистан 

жана Тажикистандын аскердик персоналы 

менен биргеликте машыгышты.  

- Көп тараптуу машыгуулар 

катышуучуларды бириктирип, алардын 

биргелешкен операцияларды ишке 

ашырууда өз ара аракеттешүү жана 

кызматташуу жөндөмүн күчөтүүнү көздөйт, 

- деди АКШнын кургактагы күчтөрүнүн 

майору Жон Дики, Массачусетс 

штатынынын Улуттук гвардиясына 

караштуу 51-аскердик бөлүгүнүн 

оперативдик бөлүмүнүн офицеринин 

жардамчысы. - Бул иш-чара кыргыз 

өнөктөштөрүбүз менен биргелешип иштөөгө 

сонун мүмкүнчүлүк берди, - деди мастер-

сержант Майкл Инглиш, 376-экспедициялык 

жарандык инженерия кызматынын 

астындагы өзгөчө кырдаалдарды башкаруу 

тобунун улук сержанты. 

Сержант Инглиш химиялык, 

биологиялык, радиологиялык, ядердик жана 

жарылгыч заттарды зыянсыздандыруу 

боюнча биргелешкен машыгууларда 

катышып жатып, кыргызстандык аскерлер 

менен тыгыз иштешти. 

- Негизинен бул жерде мындай иш-

чарага катышуу биз үчүн жаңы тажрыйба. 

Транзиттик борбордун чукул кырдаалдарга 

жооп берүүчү топтору менен биздин кыргыз 

өнөктөштөр буга чейин да кызматташып 

келишкен, бирок мындай чоң машыгуу өтө 

элек болчу, - деди Инглиш. – Биз достук 

мамилелерди куруп, байланыштарды 

бекемдеп келдик. Алар, өз кезегинде, бизден 

билим жана тажрыйба алып, ал билимди 

андан ары өз алдынча колдоно башташты. 

Катышуучу-өлкөлөрдүн өкүлдөрү 

машыгуунун түрдүү сценарийлери боюнча 

шарттуу жаратылыш кырсыктарына жооп 

берүү операцияларын аткарышты. МТБнын 

аскер кызматкерлери күндөлүк милдеттерин 

аткарып жатып ээ болбогон тажрыйбаны 

машыгуу учурунда иш жүзүндө ала алышты. 

- Биз түрдүү жабдыктарды 

колдонгонубузга карабастан биз үчүн билим 

жана тажрыйба алмашып атканыбыз эң 

маанилүү. Ушунун өзү бизге ыракат алып 

келет, - деди башкы мастер-сержант Стефен 

Грозчек, Индиана штатындагы АКШ аба 

күчтөрүнүн резервиндеги Гриссом 

авиабазасынан бул жакка которулган 376-

экспедициялык жарандын инженерия 

кызматынын өрт өчүрүү бөлүмүнүнүн 

жетекчиси. 

Тил барьери болгондуктан өз ара 

сүйлөшүү да көп катышуучулар үчүн оор 

болду. – Башында тилден кыйналдык, бирок 

бул нерсеге сабырдуу мамиле кылдык да, 

котормочулардын жардамы менен бири 

бирибизге ойлорубузду айтып түшүндүрө 

алдык - деди Грозчек. 

Атайын имитацияланган жагдайларда 

дарыя аркылуу жабыр тарткан адамды 

өткөрүү, автоунаа сүзгөн адамга жардам 

көрсөтүү жана көп сандагы жабыр 

тарткандарга медициналык жардам кылуу 

сыяктуу издөө жана куткаруу 

операцияларына көз салган башкы мастер-

сержант Грозчек машыгуунун практикалык 

бөлүгү учурунда өзү көргөн кызматташтык 

тууралуу ою менен бөлүштү. 

- Мен баардыгыбыз окшош экенибизди 

түшүндүм, - деди ал. – Бул жерде машыгып 

аткан баардыгыбыздын максатыбыз бир. 

Балким, биз милдеттерибизди түрдүү 

жолдор менен аткарып жаткан чыгаарбыз, 

бирок акырында биз коюлган максатка 

чогуу жетебиз. Ошол нерсе биз үчүн эң 

маанилүү. 

Машыгуунун аягына жакын 

катышуучулар чогуу сүрөткө түшүп, бири-

бири менен кол алышып жана тамашалашып 

аткан кезде баардык катышуучулардын 

биргелешип аракет кылуусу алардын 

ортосундагы өнөктөштүк мамилелерди жана 

өзгөчө кырдаалдарды башкаруу боюнча 

кызматташтыкты бекемдегени белгилүү 

болду. - Кыргыз өнөктөштөрүбүз менен 

түзгөн өзгөчө байланышты сөз менен айтып 

берүү мүмкүн эмес, - деди сержант Инглиш. 

– Мен алар менен биргеликте уюштурулучу 

кийинки иш-чараларды чыдамсыздык менен 

күтөм. Ортобуздагы достук мамилелер он 

эсеге өсүүсү үчүн алар менен бирге 

көбүрөөк маалымат жана тажрыйба 

алмашуу иш-чараларын өткөрөбүз деп 

ишенем. 

Көп улуттуу күчтөр «АК - 2012» машыгуусуна катышышты 

(Сол жакта) Штаб-сержант Адам 

Озчек шарттуу жаракат алган 

жоокерге медициналык жардам 

берип аткан улук сержант Инна 

Беликованын ишине баа берип 

карап турат. (Үстүндө) 

Химиялык, биологиялык, 

радиологиялык, ядердик жана 

жарылгыч заттарды 

зыянсыздандыруу сценарийи 

боюнча машыгуу учурунда штаб-

сержант Эдуардо Осман лейтенант 

Саламат Темирбековдун шарттуу 

булганган материалдарды издеп 

атканына баа берип көз салып 

турат. 

Photos by Senior Airman Brett Clashman 



Бишкектеги балдар кардиоборбору белекке медициналык жабдуу алды 

Штаб-сержант Рассел Ларсен Caterpillar жүк жүктөөчү машинасын башкарып, жүрөк канын айлантуучу аппаратты 

жүк ташуучу унаага которуп аткан учурда катардагы улук аскер Лидия Ньюман ага багыт көрсөтүп 

жардамдашууда. 376-экспедициялык материалдык жана техникалык жактан камсыздоо кызматы медициналык 

жабдууларды Бишкектеги балдар кардиоборборуна жеткирүүгө көмөктөштү. 

Photo by:  Senior Airman Brett Clashman 

2012-жылдын 16-июнь күнү МТБнын 

кызматташтык жана коопсуздук бөлүмүнүн 

кызматкерлери Бишкектеги балдар 

кардиология борборуна медициналык 

жабдуу жеткирип беришти. Медициналык 

жабдуу жүрөктөгү канды айлантуучу эки 

аппараттан жана эки вентилятордон турду. 

АКШдагы «Samaritan's Purse» деп 

аталган өкмөттүк эмес ыктыярчы уюм бул 

жабдуу Түштүк Каролина штатындагы 

Чарльзстон авиабазасынын медициналык 

борбору тарабынан ошол эле базадагы 

(Коргоо министрлигинин) экинчи ирет 

пайдалануу жана маркетинг башкармасына 

берилгенин жана аны пайдаланууга 

мүмкүндүк бар экендигин билди. 

«Samaritan's Purse» уюму бул мүлк 

тууралуу кабарлаганда, Транзиттик 

борбордо кызмат өтөп кеткен коопсуздук 

жана кызматташтык бөлүмүнүн алдындагы 

гуманитардык программанын мурунку 

кызматкери медициналык жабдуунун 

сакталган жерин аныктап, аны кардиология 

борборуна жеткирүү аракетин көрө алды. 

- Мен [Транзиттик борборго] келгенимде, 

менден мурун иштеген коллегам АКШдан 

бул жакка ташылып келе турган 

медициналык аппараттар бар экендигин 

айтты, - деди капитан Холли Геберт, 

коопсуздук жана кызматташтык бөлүмүнүн 

алдындагы гуманитардык программанын 

кызматкери. – Мен ошондо жабдууну бул 

жакка жеткирүү үчүн керектүү болгон бүт 

документтерди жана бажылык формаларды 

толтурдум. 

«Дэнтон» гуманитардык жардам 

көрсөтүү программасы АКШнын Эл 

аралык өнүктүрүү агенттигинин 

гуманитардык жүктөрдү акысыз ташуу 

мүмкүнчүлүгүн берген атайын 

программасы. Анүчүн АКШнын Коргоо 

министрлиги Дэнтондун жүк ташууларын 

расмий бекитет, жүктүн маршруттук 

номурун белгилейт, АКШнын аскердик 

процедураларына ылайык упаковкалайт 

жана жакын арадагы базага жеткирет. Ал 

жерде жүктөр учакта орундун бар же 

жоктугуна жараша кармалып турат же 

андан ары жөнөтүлөт. Белекке берилген 

медициналык жабдуу кардиоборбор 

тарабынан жүрөккө жасалган 

операциялардын санын көбөйтүү үчүн 

пайдаланылат. 

- Алардын бүтүндөй өлкөгө бир эле 

иштеген аппараты бар. Ал 80-жылдары 

чыгарылып, эскирип да калган. Биз азыр 

анын ордуна эки аппарат койдук, - деди 

Жим Карни, Кыргызстанда гуманитардык 

жардам көрсөтүүгө активдүү кол кабыш 

кылгандардын бири жана азыр эс алууга 

чыккан АКШнын кургактагы күчтөрүнүн 

Улуттук гвардиясынын мастер-сержанты. – 

Алар чындап эле бул жабдууга муктаж. Бул 

кыйла жаңыраак аппарат аларга өздөрүнүн 

милдетин аткарууга көмөктөшкөнүнөн шек 

санабаса болот. 

Карни эс алууга чыгаардын астында 

Кыргызстанда бир нече жолу кызмат 

өтөгөн соң бул жакка кайтып келди. Ал 

Кыргыз Республикасынын жарандарына 

жардам көрсөтүүнү улантуу үчүн бул жакка 

кайтып келүүнү каалаганын айтты. 

Карни буга чейин жүрөк ооруканасы күн 

сайын жүрөккө экиден гана операция жасай 

алганын, ал эми азыр болсо белекке 

берилген жаңы жабдуунун жардамы менен 

күнүнө сегиз операция жасоого 

мүмкүнчүлүк түзүлгөндүгүн кошумчалады. 

Гуманитардык жардам көрсөтүү жана 

жергиликтүү коомчулук менен өнөктөштүк 

мамилелерди түзүү Транзиттик борбордун 

миссиясынын төрт багытынын бири болуп 

эсептелет. МТБнын аскер кызматкерлери 

Кыргыз Республикасы менен АКШнын 

ортосундагы өнөктөштүктү өнүктүрүүнү 

жана бекемдөөнү улантуу максатында 

мекемелердин ишмердүүлүгүнө жана 

түрдүү долбоорлорго өздөрүнүн салымын 

кошуп турушат. 



Барабанда ойноо аркылуу түзүлгөн достук мамиле, АКШ аба 

күчтөрүнүн «Вектор» тобу Кыргыстанда концерт коюууда 

АКШ аба күчтөрүнүн борбордук 

командачылыгынын «Вектор» тобу 2012-

жылдын 23-июль күнү эрте менен Маяк 

лагерине келип концерт койду. Түштөн 

кийин топтун мүчөлөрү 150 жаңы 

күйөрманы менен  кайра жолго чыгышты. 

Калифорния штатында жайгашкан 

Ченнел Айлендс авиациялык 

станциясындагы Улуттук аба гвардиясынын 

тогуз аскер кызматкеринен турган «Вектор» 

тобу Ысык-Көл жээгинде орун алган Түп 

айылына караштуу жайкы лагерде өспүрүм 

балдар үчүн жандуу концерт коюп берди. 

«Вектор» тобунун мүчөлөрү жайкы 

лагерде өткөн бул концертти достук 

мамилелерди өнүктүрүү жана 

кыргызстандык жаштарга көңүл ачуучу иш-

чара тартуулоо максатында уюштурушту. 

Музыкант-элчилер Ысык-Көл облусундагы 

төрт күндүк 

турненин экинчи 

күнү бул 

концертти 

тартуулап, анда 

рок, кантри жана 

салса стилиндеги 

музыкалык 

чыгармаларды 

ойношту. 

Сырттан көз 

салгандар жаш 

көрүүчүлөрдү 

америкалык 

өспүрүмдөрбү 

деп алмаштырып 

алчудай сезилди, 

анткени алардын көпчүлүгү АКШнын 

Улуттук футбол лигасы менен Башкы 

бейсбол лигасынын командаларынын 

белгилери бар кепка жана футболкаларды 

кийип жүрүштү. Жаштар топтун баардык 

мүчөлөрүн жактырып, алардан автограф 

алып жатышты, бирок алар эң жактырган 

музыкант топтун барабанчысы жана 

катардагы улук аскер Симон Томсен экени 

байкалып турду. 

“Life is a Highway» аттуу чыгарманы 

ырдаган Томсен концерттен кийин элдин 

көңүлүнүн борборунда болду. Ал 

көрүүчүлөргө барабандарда оюн көрсөтүп, 

аларды аспапта ойноого чакырганда балдар 

анын барабандарын топ болуп курчап 

алышты. 

Томсен музыканы сүйүү сезими гана бере 

алган тажрыйба тууралуу кубанычын 

жашырбай айтып берди. – Түшкү 

тамактануудан кийин аспаптарыма барсам, 

балдар барабандарда ойноп жатышканын 

көрдүм. Алар аспаптарымы абдан сактык 

жана этияттык менен ойноп атышыптыр. 

Мен 

орун алдым да, аларга кээ бир ыкмаларды 

көрсөтүп чогуу ойноого чакырдым. Алар 

ошол замат кошо ойной башташты. Мен 

алардын бири бирине өтө сый мамиле 

кылышканына таң калдым, - деди Нью-

Йорк шаарынын тургуну Томсен. 

Томсен 40 мүнөттөй балдар үчүн 

барабандарда ойноп, 20 жылдан бери 

машыккан  өзүнүн мыкты ойноо техникасы 

менен бөлүштү. 

- Барабандар кармап көрүүгө, көз көрүнөө 

эле ойноп, көрсөткөнчө үйрөтүүгө ыңгайлуу 

музыкалык инструмент. Труба же гитарада 

ойноп кетүү үчүн убакыт талап кылынат, ал 

эми барабанда ойноо өтө жөнөкөй. Анын 

ритми жүрөктүн согушуна байлангандай 

сыяктанат, - деди ал. 

Лагерде эс алуучулардын бири Лина 

Яшина «Вектор» тобунун концертин 

жактырды жана музыканттар менен 

жолугуу мүмкүнчүлүгүнө абдан кубанды. – 

Укмуштуу концерт болду. Алар алыскы 

Америкадан келип бизге сонун концерт 

коюп беришти. Бизге баардык ырлар жакты, 

бирок мен барабанда ойногонду абдан 

жактырдым, - деди ал. – Мен алар кайра 

келип кетишсе деп үмүттөнөм. 

(Үстүндө) АКШ аба күчтөрүнүн борбордук 

командачылыгынын «Вектор» тобу Ысык-Көл 

областында төрт күн бою түрдүү аудиториялар үчүн 

концерт коюп жүргөн учурда катардагы улук аскер Симон 

Томсен балдарга барабандарда ойноо ыкмасын үйрөтүүдө. 

(Сол жакта) АКШ аба күчтөрүнүн аскери Томсен лагерде 

эс алган балдарга барабандарда ойногонду көрсөтүүдө. 

(Сүрөттүн автору: катардагы улук аскер Бретт Клэшман) 

«Вектор» тууралуу кыскача 

маалымат 
 Музыканттардын баардыгы Калифорния 

штатынан болушат жана Калифорния 

штатынын Улуттук аба гвардиясында 

кызмат өтөшөт  

 Алардын кээ бири бош убактысында 

салса стилиндеги профессионалдык 

музыкалык топто ойнойт  

 Музыкалык топ музыкадана берген 

мектеп мугалимдеринен жана Лос-

Анжелестин музыка индустриясынын 

эркин музыканттарынан турат 

 Топтун мүчөлөрү кино үчүн музыка 

жаратышкан 

 Музыканттардын көбү бир нече 

музыкалык аспаптарда ойношот 

 Топтун эки мүчөсү Латын Америкадан 

келип, азыр натурализация аркылуу 

АКШнын жарандыгына ээ болушкан 

 Баардыгы музыкалык билим алышып, 

бакалавр даражасына ээ 



МТБ менен жергиликтүү коомчулук мектепти 

оңдоп-түзөө долбоорунун аякташын белгилешүүдө 

МТБнын аскер 

кызматкерлери Грозденский 

айылдык аймагынын башчысы 

жана жергиликтүү мектептин 

мүдүрү менен биргеликте 

2012-жылдын 5-июль күнү 

Гроздь кыштагындагы орто 

мектепте өткөн кызыл лента 

кесүү аземине катышышты. 

Аталган азем мектептин 
ашканасынын санитардык 

шарттарын жакшырткан 3000 

долларлык оңдоп-түзөө 

долбоорунун аякташын 

белгиледи. Долбоор МТБнын 

коопсуздук жана 

кызматташтык бөлүмү 

тарабынан ишке ашырылды. 

Долбоордун алкагында 

ашканада жаңы 

сантехникалык шаймандар, 

лампалар жана ашкана 

эмеректери коюлуп, кол 

жуучу бөлмөдөгү суу 

түтүктөрү оңдолуп, ал эми 

ванна бөлмөсүндө жаңы 

унитаз, умывальник жана 

лампалар орнотулду. Долбоор 

төрт айга жетпеген убакытта 

бүткөрүлдү. 
Мектептин суранычын ишке 

ашыруу үчүн коопсуздук жана 

кызматташтык бөлүмүнүн 

командасы бул маселеге 

өзгөчө усул колдонду.  

- Жумуштун баарын бир эле 

контракттын ичинде 

камтыгандын ордуна команда 

контракттык бөлүмдүн 

кызматкери (ал өзү 

бекитилген аскердик бөлүктөн 

тышкары да иштей алат) 
мастер-сержант Тодд 

Дэвистин атайын билимин 

пайдаланды. Тоддун көлөмдүү 

контрактты алып туруп оңдоо 

иштерин кичинерээк 

контракттардын ортосунда 

бөлүштүрүүгө укугу бар эле, - 

деди Брайан Миллер, 

коопсуздук жана 

кызматташтык бөлүмүнүн 

оперативдик маселелер 

боюнча башчысы. 

- Бул усул биздин бөлүмдө 

иштеген инженер 

кызматкерлерибиздин эмгегин 

колдонгонубуз менен 

айкалышып, (каржылоодон 

баштап биротоло бүткөнгө 

чейин) бизге долбоорду 84 

күндүн ичинде бүтүрүүгө 
мүмкүндүк берди, - деди ал. 

- Биз сиздердин мектепте 

оңдоо иштерин бүтүрө 

алганыбызга абдан кубанып 

турабыз. Бүгүн биз оңдоп-

түзөө долбоорунун аякташын 

гана эмес, 

кыргызстандыктардын 

кийинки муундарына билим 

берүү шарттарынын 

жакшыртылышын жана 
мындай мүмкүнчүлүктөрдүн 

түзүлүшүн белгилеп жатабыз, 

- деди подполковник Жеймс 

Донелсон, 376-экспедициялык 

операцияларды колдоо 

кызматынын командири жана 

азем учурунда сөз сүйлөгөн 

негизги коноктордун бири. 

Аземдин ачылышында сөз 

сүйлөгөн мектептин мүдүрү 

Султанбаева Айбийке 

Манаевна Транзиттик борбор 

менен Гроздь кыштагынын 

ортосундагы достук жана 

өнөктөштүк жөнүндө өзүнүн 

оюн айтып өттү. Ал берилген 

жардам үчүн мектеп өкүлдөрү 

өтө ыраазы экендигин айтып, 

мындай жаңы жана 

санитардык жактан таза 
ашканада баштапкы 

класстардын окуучуларына 

тамак жасап берүү 

мүмкүнчүлүгүн көптөн бери 

күтүшкөнүн кошумчалады. 

- Бул жардам АКШ менен 

Кыргыз Республикасынын 

ортосундагы мамилелер 

жөнүндө айтып турат, - деди 

ал. – Биз бул долбоор үчүн 

абдан ыраазыбыз. Мен 

келечекте да достук жана 
өнөктөштүк мамилелер уланат 

деп ишенем. 

Мектеп ашканасынын 

кызматкерлеринин бири 

Аширбаева Бурул 

Бекмуратовнанын балдарга 

тамак жасап берүү үчүн 

түзүлгөн шарттар менен оңдоп

-түзөө долбоору жөнүндө оюн 

сураганда, анын жылмайган 

жүзү кубанычын жашырган 

жок.  

- Биз балдар менен 

иштейбиз, ошондуктан, эгер 

алар кубанса, биз да 

кубанабыз. Ошондой эле мен 

биздин америкалык 

досторубузду ийгилик коштоп 

жүрүшүн жана келечекте эки 

элдин ортосундагы достук 
мамилелер өркүндөй беришин 

каалайм, - деди ал. 

2012-жылдын 5-июль күнү 

Гроздь кыштагындагы орто 

мектепте өткөн азем учурунда 

подполковник Жеймс Донелсон 

чогулгандарга кайрылууда. 

Донелсон АКШ менен Кыргыз 

Республикасынын ортосунда 

уланып аткан өнөктөштүктүн 

жана достуктун маанилүүлүгү 

тууралуу сүйлөдү. Ал 

Транзиттик борбордогу 376-

экспедициялык 

операциялардык колдоо 

кызматынын командири. 

 

(Сүрөттүн  автору: катардагы 

улук аскер Бретт Клэшман) 



МТБ менен жергиликтүү коомчулуктун 

ортосундагы кызматташтык түрдүү багытта 

жана чөйрөдө өнүгүп келатат. Экономика 

чөйрөсүндөгү мамилелер МТБны товар жана 

кызмат көрсөтүүлөр менен камсыздоочу 

жергиликтүү кыргыз компанияларга 

ыйгарылган келишимдердин санынын 

өсүшүнөн улам кубатталууда. 

- Биз жергиликтүү бизнесмендерди 

көбүрөөк тартууга аракет кылабыз, - деди 

мастер-сержант Скотт Рид, 376-

экспедициялык контракттык бөлүмдүн 

башкаруучусу. Рид жергиликтүү жабдуучулар 

менен иштеп, келишимдерди ыйгаруу 

процедурасын көзөмөлдөйт. Ал келишимдер 

боюнча МТБдагы долбоорлордо керектелген 

товар жана кызмат көрсөтүүлөр камсыз 

кылынат. 

2010-каржы жылында МТБнын контракттык 

бөлүмү Кыргыз Республикасынын 

экономикасына 42 миллион доллардан ашык 

салым кошту.  

2011-жылы контракттык бөлүм 

жергиликтүү булактардан (базардан) сатып 

алууларга 31 миллион долларга жакын 

каражат сарптады. Бул сумма бөлүмдүн 

бюджетинин 63 пайызын түзөт.  

- Ушул күнгө чейин 2012-каржы жылынын 

эсебине биз жалпы алганда 23 миллион доллар 

каражатты милдеттенме катары киргиздик. Ал 

сумманын 70 пайызы кыргыз компанияларга 

ыйгарылган, - деди Вашингтон штатындагы 

Спокан шаарынын тургуну Рид мырза. 

- Биз Кыргызстандын эли менен Транзиттик 

борбордун ортосундагы өнөктөгтүктү жогору 

баалайбыз, - деди МТБда кызмат өтөөгө Улуу 

Британиядагы Альконбари авиабазасынан 

дайындалган Рид мырза. – Маселен, эгер 

байланыш кызматына принтерлер үчүн тонер-

картридждер керек болсо, биз аларды 

Бишкектеги дүкөндөн (жабдуучудан) заказ 

кылабыз. Биз бул сатып алуулар Бишкектин 

жана жакын жайгашкан айыл-кыштактардын 

экономикалык өнүгүүсүнүн катализатору 

экендигин да эске алабыз. 

Баардык кызыкдар жабдуучулар кылдат 

ылгоодон өтүшөт. – Контракттык бөлүмдүн 

кызматкерлери жабдуучуларды тандоодо 

колдонгон эң маанилүү критерийлер 

төмөнкүлөр: товардын баасы, анын сапаты 

жана өз убагында жеткирүү, - деди ал. 

Туратбек Айдаралиев Бишкектеги «ATT 

Concepts» курулуш компаниясынын директору 

катарында МТБ менен бир нече жылдан бери 

бизнес жүргүзүп келет.  

- Жабдуучуларды тандоо процедурасы ачык 

жана айкын өтөт. Ал эми алардын 

кызматкерлери өзүнүн ишин мыкты билген 

адистер, - деди Айдаралиев мырза. 

Потенциалдуу ишкерлер МТБ менен бизнес 

жүргүзүү мүмкүнчүлүктөрү тууралуу керектүү 

маалыматты АКШнын федералдык бизнес 

мүмкүнчүлүктөрүнө арналган www.fbo.gov 

сайтынан ала алышат. 

- Биз дайыма жаңы жабдуучуларды издеп, 

тизмебизди жаңылатып турабыз жана аларды 

биз менен байланышып, кызыккан суроолорун 

берүүгө чакырабыз, - деди мастер-сержант 

Рид. 

“Манастагы” Транзиттик борбордун экономикалык таасири (2012-жылдын 31-июлуна карата) 

Түз сарпталган акча каражаттары 2009КЖ 2010КЖ 2011КЖ 2012КЖ 

Дипломатиялык нота боюнча кыргыз 
өкмөтүнө берилген төлөмдөр $26,620,000 $60,000,000 $60,000,000 $45,000,000 
“Манас” эл аралык аба майданына берилген 
төлөмдөр:  $22,999,039    

- Ижарага алуу, пропусктар  жана 
коммуналдык тейлөө  $4,029,091 $7,817,140 $4,445,703 
- Учакты кондуруу, учактар туруучу жай, 
кызмат көрсөтүүлөр үчүн төлөмдөр  $21,157,571 $19,460,590 $17,291,040 

Аба майданын жакшыртууга жумшалган 
сумма $30,600,000 $0 $0 $19,332,674 
КыргызАэроНавигацияны жакшыртууга 
сарпталган сумма  $0 $0 $30,000,000 $60,505 

Ыйгарылган контракттар: $24,601,908 $42,790,517 $30,916,871 $27,326,393 

(эмерек, cпорт жабдуулары, тетиктер, 

имараттар, ремонт, жол оңдоолор, 
ландшафттык иштер, таштандыларды 

жыйноо, транспортту ижарага алуу)     
Ижарага алуу (“Манас” аба майданынан 
эмес) $81,562 $66,596 $120,698 $100,621 
Гуманитардык жардам көрсөтүү 

долбоорлору  $1,700,000 $2,273,488 $823,634 $991,030 

Арадагы түз сарпталуучу акча 

каражаттары $106,602,509 $130,317,263 $149,138,933 $114,547,966 

Кыйыр төлөмдөр     
Аскер кызматкерлеринин дүкөндөр, кафелер, 
музейлерге барганда короткон акча каражаттары $1,037,530 $1,161,743 $1,427,396 $1,659,004 

Арадагы кыйыр төлөмдөрдүн 

баардыгы $1,037,530 $1,161,743 $1,427,396 $1,659,004 

     

Бирдиктүү экономикалык натыйжа $107,640,039 $131,479,006 $150,566,329 $116,206,970 

 

 $163,098,014 Газпромнефть-Аэро Кыргызстанга күйүүчү май үчүн төлөмдөр   

Кыргыз Республикасынын жарандары үчүн МТБдагы экономикалык мүмкүнчүлүктөр 

“ Биз дайыма жаңы 

жабдуучуларды издеп, 

тизмебизди жаңылатып 

турабыз жана аларды биз 

менен байланышып, кызыккан 

суроолорун берүүгө чакырабыз.” 

- Мастер-сержант Скотт Рид 


